
Таҳияи таркиб ва технологияи шарбат 
дар асоси экстракти хушки Inula 
macrophylla, ки дар Тоҷикистон мерӯяд
Қ.Р. Бобоёрзода, С.М. Мусозода, М.Ҳ. Раҳимзода
Факултети фарматсевтӣ, Донишгоҳи миллии Тоҷикистон, Душанбе, Тоҷикистон

Мақсади  таҳқиқот. Муайян кардани таркиби оптималӣ ва пара-
метрҳои технологӣ барои таҳияи шарбат бо назардошти хусусиятҳои 
физикию химиявӣ ва технологии экстракти хушки растанӣ буд. 

Мавод ва усулҳо. Дар таҳқиқот экстрактҳои хушки решаҳо ва на-
вдаҳои Inula macrophylla ва намунаҳои шарбати таҷрибавӣ, ки аз он 
тайёр карда шудаанд, истифода шуданд. Инчунин ҳалшавии экстракт 
дар ҳалкунандаҳои гуногун ва таъсири консентратсияи он инчунин 
миқдори сорбитол ва пропиленгликол – ба зичӣ, часпакӣ ва нишон-
диҳандаи pH-и шакли доруворӣ омӯхта шуд. Мо инчунин таъсири 
консентратсияи экстрактҳои хушкро ба хосиятҳои асосии технологӣ 
ва физикию химиявии шарбат омӯхтем. Барои ин мақсад, намунаҳои 
шарбати таҷрибавӣ бо миқдори экстрактҳои хушк аз 1,1 то 3,1 г ба-
рои 100 г маҳсулоти тайёр омода карда шуданд.

Натиҷаҳо. Раванди истеҳсоли шарбати растании таҳия гардид, 
ки марҳилаҳои омодасозии асоси шарбат, ворид кардани экстракт ва 
моддаҳои ёрирасон, гомогенизатсия, полоидан, пур кардан ва баста-
бандиро дар бар мегирад. Муайян карда шуд, ки миқдори оптималии 
экстракти хушк 1,8 г/100 г-ро ташкил дод. Консентратсияи моддаҳои 
ёрирасон чунин муқаррар гардид: сорбитол – 40%, пропиленгликол 
– 5%, кислотаи лиму – 0,1%, нипагин – 0,075% ва нипазол – 0,025%. 
Шароити оптималии коркард барои ворид кардани экстракти хушк ба 
асоси шарбат дар ҳарорати 50±2°C муайян карда шуд. 

Хулоса. Таҳқиқи таркиб ва параметрҳои технологии истеҳсоли 
шарбати растании «Inulanto»-ро, ки дар асоси экстракти хушки реша 
ва бехрешаҳои Inula macrophylla таҳия шудааст, асоснок карда шуд. 
Натиҷаҳои бадастомада метавонанд дар таҳқиқоти минбаъдаи стан-
дартизатсия ва устувории он истифода шаванд.

Калидвожаҳо: 
Inula macrophylla, чоқу-
лаи калонбарг, экс-
тракти хушк, шарбати 
растанӣ, «Инуланто», 
шарбат, технологияи 
фармасевтӣ, шакли дору

Разработка состава и технологии 
сиропа на основе сухого экстракта 
Inula macrophylla, произрастающего 
в Таджикистане
К.Р. Бобоёрзода, С.М. Мусозода, М.Х. Рахимзода
Фармацевтический факультет, Таджикский национальный университет, Душанбе, Таджикистан

Цель исследования. Разработка рецептуры и технологии полу-
чения фитосиропа с использованием сухого экстракта из корней и 
побегов Inula macrophylla, а также оценка его ключевых физико-хи-
мических и фармакотехнологических характеристик.

Материалы и методы. Материалами для исследования служи-
ли сухой экстракт корней и побегов девясила крупнолистного (Inula 
macrophylla), а также экспериментальные образцы сиропа, приготов-
ленные на его основе. В ходе работы изучали растворимость сухого 
экстракта в различных растворителях с целью подбора оптимальной 
растворяющей системы для получения лекарственной формы. Кроме 
того, оценивали влияние концентрации сухого экстракта на основные 
технологические и физико химические свойства сиропа. Для этого 
были приготовлены экспериментальные образцы сиропа с содержа-
нием сухого экстракта в диапазоне от 1,1 до 3,1 г на 100 г готового 
продукта. 

Результаты. Разработана технология производства фитосиропа, 
включающая этапы: приготовление сиропной основы, добавление 
экстракта и вспомогательных компонентов, гомогенизация, фильтра-
ция, фасовка и упаковка. Установлено, что оптимальное содержание 
сухого экстракта составляет 1,8 г на 100 г сиропа. Обоснованы кон-
центрации вспомогательных веществ: сорбита — 40%, пропиленгли-
коля — 5%, лимонной кислоты — 0,1%, нипагина — 0,075% и нипа-
зола — 0,025%. Определены оптимальные технологические условия 
для введения сухого экстракта в сиропную основу при температуре 
50,0±2,0 °C.

Заключение. Научно обоснованы состав и технология производ-
ства растительного сиропа «Инуланто», изготовленного с использо-
ванием сухого экстракта корней и корневищ Inula macrophylla. По-
лученные результаты подтверждают эффективность и целесообраз-
ность разработанной рецептуры и технологии, что позволяет реко-
мендовать их для дальнейшего внедрения в производство. Они также 
могут быть использованы при стандартизации продукта и изучении 
его стабильности.

Ключевые слова: 

вясил крупнолистный, 
сухой экстракт, фитоси-
роп, «Инуланто», сироп, 
фармацевтическая тех-
нология, лекарственная 
форма

Development of the composition and 
technology of a syrup based on the dry 
extract of Inula macrophylla growing 
in Tajikistan
K.R. Boboyerzoda, S.M. Musozoda, M.Kh. Rakhimzoda
Faculty of Pharmacy, Tajik National University, Dushanbe, Tajikistan

Objective: To develop the composition and production technology 
of a herbal syrup based on the dry extract of Inula macrophylla 
roots and shoots, and to evaluate its key physicochemical and 
pharmacotechnological parameters.

Materials and Methods: The study materials consisted of a dry 
extract of Inula macrophylla roots and shoots and experimental 
syrup samples prepared from it. The solubility of the dry extract in 
various solvents was investigated to select an optimal solvent system 
for the dosage form, and the effect of the dry extract concentration 
on the syrup's key technological and physicochemical properties was 
evaluated. To this end, experimental syrup samples were prepared 
with a dry extract content ranging from 1.1 to 3.1 g per 100 g of the 
finished product.

Results: A technology for producing a herbal syrup has been 
developed, comprising the preparation of the syrup base, incorporation 
of the extract and excipients, homogenization, filtration, filling, and 
packaging. A dry extract content of 1.8 g/100 g was determined to 
be optimal. The concentrations of excipients were substantiated: 
sorbitol – 40%, propylene glycol – 5%, citric acid – 0.1%, Nipagin 
– 0.075%, and Nipazol – 0.025%. Rational processing conditions for 
incorporating the dry extract into the syrup base at a temperature of 
50±2°C were established.

Conclusion: The composition and production technology of 
the herbal syrup "Inulanto" – manufactured using a dry extract of 
Inula macrophylla roots and rhizomes – have been scientifically 
substantiated. The results obtained can be used for its further 
standardization and stability studies.

DOI: 10.54538/2707-5265-2026-7-3-121-135

МУҲИММИЯТ
Таҳияи маводи нави доруворӣ дар асоси 

ашёи хоми набототӣ яке аз самтҳои асосии 
технологияи муосири фарматсевтӣ ба ҳисоб 
меравад. Шаклҳои моеъи доруворӣ барои 
истеъмоли пероралӣ бахусус шарбатҳо та-
ваҷҷуҳи хоси дорусозонро ба худ ҷалб ме-
кунанд, зеро онҳо бо осонии муайян карда-
ни миқдор, истифода ва имкони якҷоя ворид 
намудани якчанд моддаи  фаъоли  биологии  
аслашон набототӣ фарқ мекунанд [1-3].

Чоқулаи калонбарг (Inula macrophylla) яке 
аз манбаҳои асосии пайвастагиҳои фаъол 
биологӣ мебошад. Экстракти хушки реша ва 
бехрешаҳои Inula macrophylla маҷмӯи мод-
даҳои фаъоли биологӣ, аз ҷумла лактонҳои 
сесквитерпенӣ, флавоноидҳо, полисахаридҳо 
ва дигар пайвастагиҳоро дар бар мегирад, 
ки барои таҳияи маводи доруворӣ аҳамияти 
хоса дорад [3, 4].

Барои таҳияи шакли моеъи доруворӣ аз 
экстракти хушки растанӣ, ба инобат гириф-
тани қобилияти ҳалшавӣ ва паҳншавии он, 
таъсир ба часпакӣ ва зичии дору, инчунин за-
рурати таъмини устувории физикӣ, химиявӣ 
ва микробиологии он зарур аст. Аз ин лиҳоз, 
вазифаи муҳими технологӣ  - ин асоснок-
кунонии консентратсияи экстракти хушк ва 
моддаҳои ёрирасон барои таъмини истеҳсоли 
шарбати якҷинса ва устувор мебошад [5-9].

МАҚСАДИ ТАҲҚИҚОТ
Таҳияи таркиб ва технологияи шарбати 

растанӣ дар асоси экстракти хушки реша ва 
бехрешаҳои растании Inula macrophylla, ин-
чунин арзёбии нишондиҳандаҳои асосии фи-
зикию химиявӣ ва фармако-технологии он 
мебошад.

МАВОД ВА УСУЛҲО
Ҳамчун маводи таҳқиқот экстракти хушки 

реша ва бехрешаҳои Inula macrophylla ва ин-
тихоби шарбати дар асоси он омодашуда ис-
тифода карда шудааст.

Ҳамчун моддаҳои ёрирасон сорбитол, 
пропиленгликол, глитсерин, кислотаи лимӯ, 
нипагин ва нипазол истифода шуданд. Ҳам-
чун ҳалкунанда оби тозашуда ба кор бурда 
шуд[10].

Дар марҳилаи аввал таъсири консентрат-

сияи экстракти хушк ба хосиятҳои техноло-
гии шарбат таҳқиқ карда шуд. Намунаҳои 
таҷрибавӣ бо миқдори экстракти хушк дар 
ҳудуди аз 1,1 то 3,1 г ба 100 г маҳсулот тай-
ёр карда шуданд. Намуди зоҳирӣ, якҷинсагӣ, 
зичӣ, часпакӣ ва нишондиҳандаи pH баррасӣ 
карда шуданд.

Ҳалшавии экстракти хушк дар оби тоза-
шуда, этаноли дорои консентратсияҳои гу-
ногун ва пропиленгликол мувофиқи талаботи 
МДУ.1.2.1.0005 «Ҳалшавӣ»-и Фармакопеяи 
давлатии Федератсияи Россия (ФДФР) нашри 
XV таҳқиқ шуд [11].

Барои интихоби дурусти таркиби шарбат 
моддаҳои ёрирасон, консентратсияи сорби-
тол ва пропиленгликол ба зичӣ, часпакӣ ва 
нишондиҳандаи pH-и шарбат мавриди омӯ-
зиш қарор гирифт.

Зичӣ бо усули пикнометрӣ мувофиқи 
МДУ.1.2.1.0014 «Зичӣ»-и ФДФР нашри XV-
ум муайян карда шуд. Часпакнокӣ бо усули 
вискозиметрияи капиллярӣ мувофиқи МДУ 
1.2.1.0015 «Часпакӣ» ва инчунин бо истифода 
аз вискозиметри (Anton Paar) муайян гардид. 
Нишондиҳандаи pH бо усули потенсиометрӣ 
мувофиқи МДУ.1.2.1.0004 «Ионометрия» му-
айян карда шуд [12, 13, 14, 18, 19]. 

Дар асоси натиҷаҳои бадастомада, тех-
нологияи истеҳсоли шарбати растанӣ таҳия 
гардид, ки марҳилаҳои омодасозии ашёи хом, 
тайёр кардани асоси шарбат, илова намудани 
экстракти хушк ва моддаҳои ёрирасон, гомо-
генизатсия, филтратсия, тақсимбандиро дар 
бар мегирад. 

НАТИҶАҲО ВА БАРРАСИИ ОНҲО
Тибқи таҳқиқоти анҷомёфта муайян гар-

дид, ки тағйир додани миқдори экстракти 
хушки Inula macrophylla ба хусусиятҳои фи-
зикию химиявӣ ва реологии шакли доруво-
рии таҳияшаванда таъсири назаррас мерасо-
над. Ҳангоми пай дар пай аз 1,1 то 3,1 г/100 
г зиёд кардани консентратсияи экстракт, зи-
чии шарбат аз 1,165 то 1,225 г/см³ ва часпа-
кии динамикӣ аз 7,8 то 22,5 мПа·с зиёд шуд. 
Нишондиҳандаи pH тағйироти ночиз нишон 
дода, дар ҳудуди 4,98-5,06 боқӣ монд.

Натиҷаҳои таҳқиқот оид ба таъси-
ри консентратсияи экстракти хушки Inula 
macrophylla ба хусусиятҳои асосии техноло-

ТАҲИЯИ ТАРКИБ ВА ТЕХНОЛОГИЯИ ШАРБАТ ДАР АСОСИ ЭКСТРАКТИ ХУШКИ INULA MACROPHYLLA, КИ ДАР ТОҶИКИСТОН МЕРӮЯД

Ҷадвали 1. Таъсири миқдори экстракти хушки решаҳо ва бехрешаҳои Inula macrophylla ба 
хусусиятҳои технологии намунаҳои шарбати таҷрибавӣ

Table 1. Effect of the quantity of dry extract from Inula macrophylla roots and rhizomes on the 
technological properties of experimental syrup samples

т/р
Миқдори 
экстракти 

хушк, г/100 г

 Намуди 
зоҳирӣ

Якҷинса-
гӣ

Зичӣ, 
г/см³ 

Часпакноки 
динамикӣ, 

мПа·с
pH Натиҷаҳо

1 1,1 Моеъи қаҳва-
ранги равшан якҷинса 1,165 7,8 5,06

Консентратсияи 
нокифояи моддаи 

фаъол

2 1,6 Моеъи қаҳва-
ранги равшан якҷинса 1,175 9,2 5,05 Хусусиятҳои қа-

ноатбахш

3 1,7 Моеъи қаҳва-
ранги равшан якҷинса 1,179 9,7 5,04 Таркиби ба сатҳи 

оптималӣ наздик

4 1,8
Моеъи қаҳва-
ранги равша-
ни якҷинса

якҷинса 1,183 10,01 5,04 Таркиби мувофиқ

5 2,0
Моеъи қаҳва-
ранг, бо  зи-
чии бештар

якҷинса 1,190 12,4 5,02 Таркиби иҷозат-
додашуда

6 2,4 Моеъи қаҳва-
ранги ғализ якҷинса 1,204 16,8 5,01 Часпакнокии  ба-

ланд

7

3,1 Моеъи қаҳва-
ранги ғализ

якҷинсагӣ 
коҳиш меё-
бад; омех-

ташавӣ 
мушкил 

мешавад.

1,225 22,5 4,98 Интихоб нашуд

гии намунаҳои шарбати таҷрибавӣ дар ҷадва-
ли 1 оварда шудаанд.

Ҳангоми таносуби экстракти хушк (1,1 
г/100 г) миқдори моддаҳои фаъоли биологӣ 
барои таҳияи минбаъдаи шакли дору ноки-
фояанд. Баланд бардоштани консентратсияи 
экстракт то 2,4–3,1 г/100 г боиси афзоиши 
назарраси часпакнокии система гардид. Ҳан-
гоми консентратсияи 3,1 г/100 г, мушкилоти 
иловагӣ дар раванди омехтакунӣ ва коҳиши 
якҷинсагии шакли дорувории ҳосилшуда му-
шоҳида гардид. Намунае, ки дар таркибаш 
1,8г/100 г экстракти хушк дошт, хусусиятҳои 
фармако-технолгии ба меъёр мувофиқро ни-
шон дод. Барои ин намуна зичӣ 1,183 г/см³, 
часпакии динамикӣ 10,01 мПа·с ва нишон-
диҳандаи pH 5,04-ро ташкил дод. Дар асоси 
натиҷаҳои маҷмӯӣ, консентратсияи 1,8 г/100 
г барои таҳқиқи минбаъда интихоб гардид.

Марҳилаи навбатии таҳқиқот омӯзиши 
ҳалшавии экстракти хушки реша ва бехре-
шаҳои Inula macrophylla -ро дар ҳалкунан-
даҳои гуногун дар бар мегирифт. Муайян 
карда шуд, ки экстракти хушк дар оби тоза-
шуда ва этаноли 40% ҳалшавии паст дорад. 
Баланд бардоштани консентратсияи этанол 
то 70% ҳалшавии экстрактро беҳтар намуд; 
экстракт дар этаноли 90% ба осонӣ ҳал ме-
шуд, дар ҳоле ки дар этаноли 96% низ ҳал 
мегардид. Ҳамчунин, ҳалшавии қаноатбах-
ши экстракти хушк дар пропиленгликол му-
шоҳида карда шуд. Натиҷаҳои таҳқиқот дар 
ҷадвали 2 оварда шудаанд.

Экстракти хушки Inula macrophylla дар 
оби тозашуда кам ҳал мешавад ва бояд қайд 
кард, ки ин омил ҳангоми таҳияи техноло-
гияи шакли дорувории моеъ бояд ба ино-
бат гирифта шавад. Ҳамзамон, баландша-

вии консентратсияи этанол бо зиёд шудани 
ҳалшавии экстракт оварда мерасонад, ки ба 
гузариши афзалиятноки гурӯҳҳои мушах-
хаси моддаҳои фаъоли биологӣ дар таркиби 
экстракти мавҷудбуда ба маҳлулҳои консен-
тронидашудаи спиртӣ нисбат дода шуд. Дар 
асоси маълумоти бадастомада, раванди тайёр 
кардани шарбат истифодаи оби тозашударо, 
ки то 50±2°C пешакӣ гарм карда шудааст, 
дар бар мегирад. Баланд бардоштани ҳарорат 
дар ин марҳила ба ҳалшавии экстракти хушк, 
инчунин паҳншавии якхелаи он дар тамоми 
ҳаҷми шарбат мусоидат мекунад. Ҳамин та-
риқ, натиҷаҳои омӯзиши ҳалшавандагӣ ба-
рои асоснок кардани усули ворид намудани 
экстракти хушки Inula macrophylla ва инти-
хоби параметрҳои коркарди шарбати раста-
нии таҳияшаванда истифода шуд.

Марҳилаи навбатии таҳқиқот интихоби 
моддаҳои ёрирасонро барои таъмини хоси-
ятҳои зарурӣ сохторӣ, механикӣ, физикию 
химиявӣ ва технологияи шарбат дар бар ме-

гирифт. Сорбитол ҳамчун ҷузъи асосии сох-
торсоз интихоб карда шуд. Пропиленгликол 
ва глитсерин бо мақсади танзими хусуси-
ятҳои реологии система ва беҳтар намудани 
хосиятҳои технологии он мавриди омӯзиши 
минбаъда қарор гирифтанд. Кислотаи лимуӣ 
ҳамчун танзимкунандаи pH истифода гардид.

Барои таъмини устувории микробиологии 
шакли дору, омехтаи нипагин ва нипазол мав-
риди барасӣ қарор гирифт.

Дар асоси натиҷаҳои интихоби пешакӣ, 
намунаҳои таҷрибавӣ бо миқдори гуногуни 
экстракти хушк ва моддаҳои ёрирасон омода 
карда шуданд. Таркиби намунаҳои таҳқиқша-
ванда дар ҷадвали 3 оварда шудааст.

Хусусиятҳои физикию химиявии наму-
наҳои омодашуда аз рӯйи зичӣ, часпакии 
динамикӣ ва кинематикӣ, инчунин нишон-
диҳандаи pH баррасӣ карда шуданд. На-
тиҷаҳои бадастомада дар ҷадвали 4 оварда 
шудаанд.

Таркиби сифатӣ ва миқдории моддаҳои 

Ҷадвали 2. Ҳалшавандагии экстракти хушки реша ва бехрешаҳои Inula macrophylla
Table 2. Solubility of the dry extract of Inula macrophylla roots 

and rhizomes
Ҳалкунанда Дараҷаи ҳалшавӣ
Оби тозашуда Кам ҳалшаванда
Этаноли 40% Кам ҳалшаванда
Этаноли 70% Ҳалшаванда 
Этаноли 90% Хуб ҳалшаванда
Этаноли 96% Ҳалшаванда

Пропиленгликол Ҳалшаванда

Ҷадвали 3. Таркиби намунаҳои таҷрибавии шарбат бо миқдори гуногуни экстракти хушки  
Inula macrophylla ва моддаҳои ёрирасон

Table 3. Composition of experimental syrup samples with varying amounts of Inula macrophylla 
dry extract and excipients

     Таркиби шарбат Намуна №

1 2 3 4 5 6 7 8
Экстракти хушк аз реша 
ва бехрешаҳои Inula 
macrophylla

1,8 3,1 2,4 1,1 2,0 1,7 1,6 1,8

Сорбит 40     20    60 40     40 40 40
Пропиленгликол 5 5 5 5 - 7,5 10 5
Кислотаи лимӯ 0,1 0,1 0,1 0,1 0,1 0,1 0,1 0,1
Нипагин 0,075 0,075 0,075 0,075 0,075 0,075 0,075 0,075
Нипазол 0,025 0,025 0,025 0,025 0,025 0,025 0,025 0,025
Оби тозашуда то 100 100 100 100 100 100 100 100

Ҷадвали 4. Хусусиятҳои физикию химиявии намунаҳои шарбати таҷрибавӣ
Table 4. Physicochemical properties of experimental syrup samples

Намунаи№
Зичии нисбии на-
мунаи шарбат, г/

см³

Зичии шар-
бат, г/см³

Часпакнокии 
динамикӣ, 

мПа·с

Часпакнокии ки-
нематикӣ, мм²/с

pH 
шарбат

1 1,1830 1,1804 10,012 8,482 5,04
2 1,0210 1,0273 1,235 1,202 5,24
3 1,0914 1,0974 2,700 2,460 5Д4
4 1,2761 1,2734 64,337 50,520 4,88
5 1,1832 1,1818 6,215 5,259 4,98
6 1,1881 1,1863 10,596 8,932 5,03
7 1,1870 1,1845 11,577 9,774 5,04
8 1,1890 1,1868 8,525 7,183 4,97

Ҷадвали 5. Натиҷаҳои муайянкунии pH-и шарбатҳо дар консентратсияҳои 
гуногуни сорбитол

Table 5. Results of pH determination of syrups at various sorbitol concentrations

Консентратсияи сорбитол дар шарбат Нишондиҳандаи  pH
30% 5,88
35% 5,84
40% 5,80
45% 5,75
50% 5,70

Расми 1. Вобастагии зичии шарбати растанӣ аз консентратсияи сорбитол
Figure 1. Dependence of phytosirup density on sorbitol concentration

ёрирасон ба хосиятҳои реологии шарбат таъ-
сири назаррас мерасонанд. Баръакс, хусуси-
ятҳои асосии кислотавӣ дар сатҳи хеле кам 
тағйир меёбанд.

Барои муайян кардани консентратсияи 
оптималӣ намунаҳо бо миқдори сорбитол аз 
30% то 50% таҳлил карда шуданд. Натиҷаҳои 
pH дар ҷадвали 5 оварда шудаанд.

Муайян карда шуд, ки зиёдшавии консен-
тратсияи сорбитол бо нишондиҳандаҳои pH 
кам мегардад: аз 5,88 дар консентратсияи 
30% то 5,70 дар консентратсияи 50%. Тағй-
ироти мушоҳидашаванда чандон назаррас 
набуда аз таъсири нисбатан ночизи сорбитол 
ба хусусиятҳои асосию кислотавии система 
шаҳодат медиҳад. Вобастагии зичии шарбат 
аз консентратсияи сорбитол дар расми 1 ни-
шон дода шудааст. Бо афзоиши миқдори сор-
битол, баландшавии мунтазами зичии нисбӣ 
аз 1,123 г/см³ дар сатҳи 30% то 1,208 г/см³ 
дар сатҳи 50% мушоҳида гардид.

Тағйирёбии часпакии шарбат вобаста ба 
консентратсияи сорбитол дар расми 2 нишон 
дода шудааст. Чӣ тавре, ки аз расми 2 дида 
мешавад бо афзоиши миқдори сорбитол час-
пакнокӣ зиёд мегардад. Мувофиқи натиҷаҳои 
ченкунӣ бо усули вискозиметрияи капил-
лярӣ, часпакнокӣ дар консентратсияи 30% ба 
3,64 мПа·с, дар 35% ба 4,48 мПа·с, дар 40%  
ба 6,78 мПа·с, дар 45%  ба 9,55 мПа·с ва дар 

50%  ба 13,41 мПа·с баробар аст.
Муқоисаи натиҷаҳои бадастомада тибқи 

усули капиллярӣ ва вискозиметри Anton Paar 
тамоюли якхеларо дар тағйирёбии нишон-
диҳандаҳо ошкор намуд. Қиматҳои часпак-
нокӣ, ки бо усули Anton Paar чен карда шу-
данд, дар консентратсияҳои сорбитоли 30%, 
35%, 40%, 45% ва 50% мутаносибан ба 3,86; 
5,37; 6,23; 9,33 ва 13,75 мПа·с баробаранд.

Натиҷаҳо аз вобастагии назарраси хоси-
ятҳои реологии шарбат ба миқдори сорби-
толи он шаҳодат медиҳанд. Ҳангоми консен-
тратсияи 45-50% афзоиши назарраси часпк-
нокӣ мушоҳида гардид, ки метавонад ба ра-
вандҳои омехтакунӣ, полоиш ва якҷинсагии 
шакли ниҳоии дору монеъ шавад.

Тағйирёбии pH вобаста ба консентратсияи 
сорбитол дар расми 3 нишон дода шудааст. 

Чи тавре, ки дар расми 3 дида мешавад бо 
вуҷуди каме паст шудани pH ҳангоми афзо-
иши миқдори сорбитол, қиматҳо дар доираи 
нисбатан маҳдуд боқӣ монданд.

Ҳамин тариқ, бо назардошти нишондиҳан-
даҳои маҷмӯии зичӣ, часпакнокӣ ва pH, ин-
чунин зарурати ба даст овардани шакли до-
рувории аз ҷиҳати технологӣ мувофиқ, барои 
коркарди минбаъда консентратсияи 40% сор-
битол интихоб карда шуд.

Марҳилаи минбаъдаи омӯзиш таъсири 
пропиленгликолро ба хусусиятҳои физикию 

Расми 2. Вобастагии часпакнокии шарбати растанӣ аз консентратсияи сорбитол
Figure 2. Dependence of phytosyrup viscosity on sorbitol concentration

Расми 3. Вобастагии нишондиҳандаи pH-и шарбати растанӣ аз консентратсияи сорбитол
Figure 3. Dependence of the phytosap pH value on sorbitol concentration

Расми 4. Вобастагии зичии шарбати растанӣ аз консентратсияи пропиленгликол 
дар шакли дору

Figure 4. Dependence of phytosirup density on propylene glycol concentration in the dosage form

химиявӣ ва реологии шарбатро дар бар меги-
рифт. Пропиленгликол ҳамчун ҷузъе баррасӣ 
мешуд, ки ба ҳалшавӣ ва якҷинсагии шакли 
дору, инчунин ба танзими хосиятҳои сохто-
рию механикии он мусоидат мекунад.

Вобастагии зичии шарбат аз миқдори про-
пиленгликол дар расми 4 нишон дода шуда-
аст. 

Афзоиши консентратсияи пропиленгликол 
бо зиёд шудани зичии системаи дисперсионӣ 
оварда мерасонад.  

Ҳангоми арзёбии часпакнокӣ низ чунин та-
моюл мушоҳида гардид. Тавре ки дар расми 5 
нишон дода шудааст, зиёд кардани миқдори 
пропиленгликол боиси афзоиши часпакно-
кии шарбат мегардад. Ҳамзамон, тағйирёбии 
консентратсияи пропиленгликол ба нишон-
диҳандаи pH таъсир нарасонд. 

Қиматҳои pH дар ҳудуди 5,038–5,042 боқӣ 
монданд, ки ин аз устувории нисбии хусуси-
ятҳои асосию кислотавии шарбат дар доираи 
консентратсияҳои омӯхташуда шаҳодат ме-
диҳад (расми 6).

Муқоисаи натиҷаҳои бадастомада муайян 
намуд, ки консентратсияи 5% пропиленгли-
кол барои шакли дорувории дар ҳоли таҳия 
маҷмӯи қобили қабули хусусиятҳои реологӣ 
ва физикию химиявиро таъмин менамояд. 
Ғайр аз ин, мавҷудияти пропиленгликол ме-
тавонад ба афзоиши ҳалшавии баъзе ҷузъҳо 
ва беҳтар шудани хосиятҳои коркарди систе-
ма мусоидат намояд.

Марҳилаи муҳим дар таҳияи шарбат таъ-
мини устувории микробиологии он буд. Бо ин 
мақсад, системаҳои гуногуни консервантӣ, 
аз ҷумла кислотаи сорбин, кислотаи бензой, 
бензоати натрий ва омехтаи нипагин ва нипа-
зол мавриди баррасӣ қарор гирифтанд. 

Дар асоси натиҷаҳои таҳқиқот, барои кор-
карди минбаъда омехтаи нипагин ва нипазол 
интихоб гардид. Миқдори омехтаи мазкур 
дар шарбати растанӣ мутаносибан 0,075% ва 
0,025%-ро ташкил медод. Таҳқиқоти минбаъ-
да нишон дод, ки интихоби ин омехта сатҳи 
зарурии устувории микробиологии шакли 
дорувории таҳияшударо таъмин менамояд.

Расми 5. Вобастагии часпакнокии шарбати растанӣ аз консентратсияи пропиленгликол
Figure 5. Dependence of phytosirup viscosity on propylene glycol concentration

Расми 6. Вобастагии нишондиҳандаи pH-и шарбати растанӣ аз консентратсияи 
пропиленгликол дар шакли дору

Figure 6. Dependence of the phytosap pH value on the propylene glycol concentration 
in the dosage form

Дар асоси натиҷаҳои маҷмӯии таҳқиқот 
оид ба ҳалшавии экстракти хушк, таъсири 
консентратсияи он ба хосиятҳои физикию хи-
миявии шарбат ва баррасии нақши моддаҳои 
ёрирасон, таркиби ниҳоии шарбати растанӣ,  
ки шартан «Инуланто» номгузорӣ шудааст, 
таҳия гардид. 

Таркиби пешниҳодшудаи дору, ки барои 
100 г шарбат ҳисоб шудааст, дар ҷадвали 6 
оварда шудааст.

Таркиби таҳияшуда бо якҷинсагӣ, зичӣ 
ва часпакнокии қобили қабул, нишондиҳан-

даҳои устувори pH ва хосиятҳои қаноатбах-
ши технологӣ тавсиф меёбад.

Нақшаи раванди истеҳсоли шарбати раста-
нии «Inulanto» дар расми 7 нишон дода шуда-
аст.

Раванди истеҳсол аз марҳилаҳои пайдар-
пайи зерин иборат аст: омодасозии ашёи хом 
ва ҷузъҳои таркибӣ, тайёр кардани асоси 
шарбат, илова намудани экстракти хушк ва 
моддаҳои ёрирасон, гомогенизатсия, филт-
кунонӣ, инчунин пур кардан ва бастабандии 
маҳсулоти тайёр. 

Ҷадвали 6. Таркиби шарбати растании «Инуланто» (барои 100 г)
Table 6. Composition of the "Inulanto" phytosyrup (per 100 g)

Экстракти хушки реша ва бехрешаи Inula macrophylla 1,8 г
Сорбит 40,0 г
Пропиленгликол 5,0 г
Кислотаи лимӯ 0,1 г
Нипагин 0,075 г
Нипазол 0,025 г
Оби тозашуда то 100,0 г

Расми 7. Нақшаи техно-
логии истеҳсоли «Инулан-

то»
Figure 7. Process flow 

diagram for the production 
of "Inulanto"

Расми 7. Нақшаи технологии истеҳсоли «Инуланто»
Figure 7. Process flow diagram for the production of "Inulanto"

ХУЛОСА
Таҳқиқи таркиб ва параметрҳои техноло-

гии истеҳсоли шарбати растании  «Inulanto»-
ро, ки дар асоси экстракти хушки реша ва 
бехрешаҳои Inula macrophylla таҳия шудааст, 
асоснок карда шуд. Натиҷаҳои бадастомада 
метавонанд дар таҳқиқоти минбаъдаи стан-
дартизатсия ва устувории он истифода ша-
ванд.

